
గురుకర్పూరమృగీమదాంజనలసద్గోరోచనాకుంకుమా

దిరసామోదవిలేపనాభరణమున్ ధీచాతురిన్ సీతవ

న్నె రుచింపం గయిసేతు చేతులలరన్ నీ వెన్న రామప్రభో.

	మ.	
తరుణార్కాంశునిభోత్తరీయపట మంతర్వస్త్రకౌశేయభా

సురకూర్పాసవిచిత్రసత్కనకవాసోవాసనావాససం

వరణంబుల్ పరిధేయభూషఇము దేవా దేవి కర్పించెదన్

సరసాలోకసుధారసోల్లహరి నాచారింపు రామప్రభో.

	శా.	
మందారాంబుజపారిజాతసుమశామంతీజపామంజరీ

కుందేందీవరకేతకీవకులసద్గుచ్ఛప్రసూనావళుల్

పొందొప్పన్ గచధార్యభూషణములన్ భూజని గైసేసెదన్

వందారుప్రియ ప్రేమఁ గైకొనుము సేవావృత్తి రామప్రభో.

	మ.	
మణిమంజీరసువర్ణకింకిణిరణన్యాణిక్యవన్మేఖలా

గుణరత్నాంచితకర్ణపూరమణిమత్కోటీరకేయూరకం

కణహారాదిశరీరధారసదలంకారంబులన్ భక్తపో

షణ సంవీత మొనర్చెదన్ గనుము శశ్వత్ప్రేమ రామప్రభో.

	శా.	
దీనం దప్పులు గల్గిసన్ బుధజనుల్ ధిక్కారము ల్మాని బో

ధానందస్థితి నీకృతిన్ గరుణచే నంగీకృతిం జేసినన్

